
REPUBLIKA E SHQIPERISE

GJYKATA E RRETHIT GJYQESOR

TIRANË 

	_____________________________________________________________________________________________________________



	NR. AKTI 370 



NR. 370 AKTI
VENDIM

NE EMER TE REPUBLIKES

Gjykata e Rrethit Gjyqesor Tirane e perbere nga:

GJYQTAR 
KRESHNIK OMARI

asistuar nga sekretare gjyqesore Etleva Avdia, me pjesmarrjen e prokurorit Ervin Karanxha, sot ne Tirane me date 07.04.2016, mori ne shqyrtim ne seance publike çeshtjen penale qe i perket:

KERKUES: 
Skender Demiraj, i biri i Kapllan dhe i Zoje, dtl.26.04.1953, lindur ne Mat dhe banues ne Tiran, Rr.Arben Broci, nr.22, i martuar, me arsim te larte, i padenuar me pare, me kombesi dhe shtetesi shqiptare.


ME OBJEKT: 
Ankim kunder Vendimit prokurorit, “Per pushimin e 

hetimeve te proçedimit penal nr. 8708, te vitit 2014” dhe vazhdimin e hetimeve.


BAZA LIGJORE: 
 
Neni 329 i Kodit Procedures Penale.


Gjykata pasi e shqyrtoi çeshtjen ne teresi dhe ne perfundim degjoi kerkuesin qe kerkoi pranimin e kerkeses, duke shfuqizuar vendimin e dates 29.12.2015, te Prokurorise se Rrethit Gjyqesor Tirane, “Per pushimin e hetimeve te proçedimit penal nr.8708, te vitit 2014” duke urdheruar vazhdimin e hetimeve per kete proçedim penal, si dhe prokurorin qe kerkoi rrezimin e kerkeses, duke lene ne fuqi vendimin e Prokurorise.

V E R E N:


Nga shqyrtimi gjyqesor i kesaj çeshtje, rezulton se ne daten 29.12.2015 Prokuroria e Rrethit Gjyqesor Tirane, mbi bazen e materialit kallezues te bere nga shtetasi Skender Demiraj, ka rregjistruar procedimin penal nr.8708, dt.25.11.2014.


Ne daten 29.12.2015, nga ana e prokurorit Ervin Karanxha, eshte vendosur pushimi i çeshtjes penale nr.8708, te vitit 2014 dhe me pas ankuesi Skender Demiraj i eshte drejtuar gjykates duke kerkuar shfuqizimin e vendimit te Prokurorise se Rrethit Gjyqesor Tirane per pushimin e çeshtjes penale te mesiperme dhe kthimin e ceshtjes ne prokurori per vazhdimin e hetimeve.


Nga ana e gjykates, duke qene se nga ana e Prokurorise nuk ishte marre asnje person nen hetim per kallezimin e bere nga ana e ankuesit Skender Demiraj (sipas deklarimeve te bera nga prokurori ne seancen e dt.07.04.2016), te cilet ne baze te vendimit Unifikues te Gjykates se Larte me nr.2, dt. 20.06.2013, duhet te ishin thirrur ne gjykim, me vendim te ndermjetem Gjykata vendosi te vazhdoje gjykimin vetem ne prezencen e ankuesit Skender Demiraj dhe prokurorit Ervin Karanxha.


Nga shqyrtimi gjyqesor i kesaj ceshtje rezultoi se mbi kallezimin e shtetasit Skender Demiraj, prokuroria ka rregjistruar Procedimin Penal Nr.8708, te vitit 2014, pasi ne daten 04.11.2014 rreth ores 04:19 eshte vrare me arme zjarri djali i kallezuesit, shtetasi Arber Demiraj. Ne kete kallezim sqarohet se ne oren 04:26 Skenderi se bashku me bashkeshorten kane shkuar ne vendin e ngjarjes pas njoftimit te marre nga djali i kunates, shtetasi Alban Ballcaj. Sipas shtetasit Skender Demiraj, djalit te tij nuk i eshte dhene ndihma e pare mjeksore nga punonjesit e policise, pavaresisht kembenguljes se tij qe Arberi te cohej ne spital per te marre ndihme mjekesore. Kjo ndihme i eshte dhene nga mjeku pas kalimit te 1 ore e 10 minutave, kur ai kish vdekur. Ne kallezimin e tij ai shpjegon se ju ka kerkuar ndihme oficereve te policise e shefave qe ishin te pranishem, por kjo ndihme  nuk i eshte dhene duke i thene se eshte njoftuar ambulanca dhe nuk e linin te prekte djalin. Pasi ka ardhur ambulanca, nga ana e tij eshte kerkuar qe djali te cohej ne spital por ata nuk i jane afruar djalit te tij, por kane marre kufomat brenda lokalit. Me pas, pas 30 minutave ka ardhur nje ambulance tjeter dhe nje mjek ka kerkuar ti bente djalit te tij adrenalinen, por ka konstatuar se ai kishte vdekur dhe e kane cuar ne morg. Sipas kallezuesit, djali i tij eshte trajtuar nga policia si kriminel dhe eshte lene qellimisht te vdese ne menyren me te poshter pa e prekur njeri me dore dhe duke i penguar njerezit qe donin ta ndihmonin dhe perfundimisht, sipas tij, djalin e tij e ka vrare Policia e Shtetit dhe jo Kostandin Xhuvani dhe Erald Sida. Lidhur me sa siper nga nga ana e kallezuesit eshte kerkuar zgjidhje ligjore, lidhur me veprimet e punonjesve te policise qe kane qene ne vendngjarje e qe kane ndermarre veprime kriminale ndaj djalit te tij. 

Lidhur me ngjarjen Prokuroria e Rrethit Gjyqesor Tirane ka derguar per gjykim shtetasit Konstandin Xhuvani per vepren penale te parashikuar nga neni 79/dh dhe 278/4 te Kodit Penal, kurse per shtetasin Erald Sida, i dyshuar per veprat penale te parashikuar nga neni 113/2 dhe 300 te Kodit penal eshte ndare ceshtja. 


Nga ana e prokurorise per kallezimin e shtetasit Skender Demiraj jane kryer veprime hetimore si me poshte :

1. Eshte administruar ne dosje, fotokopje e fashikullit te procedimit penal nr.8708 se bashku me DVD me pamje filmike te vendit te ngjarjes, prove materiale.

2.  Eshte administruar procesverbali i kqyrjes dhe marrjes se dokumentit te Librit te Sherbimit ne Situata Emergjencave ne Sallen e Komandimit te DPQ Tirane, ku ne faqen 43 ka mbishkrimin … 04.21, tel.129 nje punonjes policie(0694110359) dhe thote se tek lokal “Gjelo” ne rrugen e “Elbasanit” afer Gjuheve te Huaja ka patur perplasje, ngjarje, jane kater persona, tre te vrare dhe nje i plagosur, dhe si pasoje jane plagosur me arme zjarri, ora 04.22, iu dha 52/1 dhe kaloi 53/1,53/2, etj. spital nga ambulance, urgjent…
3.  Eshte pyetur shtetasi Skender Demiraj dhe ne deklarimin e tij ai ka sqaruar se i eshte  drejtuar me nje leter Prokurorit te Pergjithshem, Ministrit te Puneve te Brendshme, Drejtorit te Policise se Shtetit dhe Drejtuesit te Prokurorise se Rrethit Gjyqesor Tirane duke i vene ne dijeni se : Me date 04.11.2014 , ne oren 04:26 minuta, Skenderi pasi eshte njoftuar me telefon nga djali i baxhanakut Alban Ballcaj se …eshte plagosur Arberi, jemi ketu te Gjuhet e Huaja …, menjehere ka shkuar ne rrugen e “Elbasanit”, se bashku me bashkeshorten Behije Demiraj dhe kane konstatuar djalin e tyre te shtrire ne sediljen e pasme te mjetit te tij tip fuoristrade Benz ML 270, ngjyre e zeze, me targe TR 0250 N, te ndezur, me drita ndezur, ne rruge kryesore, perbri Fakultetit Gjuhe Letersise, me drejtim nga qendra e Tiranes. Te dy jane drejtuar per tek makina per te shkuar tek djali i tyre por nuk jane lejuar nga forcat e policise. Skenderi ka degjuar Alban Ballcaj i cili u thoshte punonjesve te policise…vrameni mu, por coni Arberin ne spital!  Perseri Skenderi tentoi t`i afrohej djalit por nuk eshte lejuar nga punonjesit e policise. Ne keto kushte u eshte drejtuar policeve duke u thene … cilet jane shefat tuaj ? Coheni djalin ne spital ! Ose me lejoni ta coj une… Por ata iu pergjigjen se…eshte njoftuar ambulanca. Pas 15 minuta ne vendngjarje ka mberritur nje  ambulance, ku Skenderi u ka kerkuar punonjesve me bluza te bardha qe te kontrollonin gjendjen jetesore te djalit te tij por ata u futen ne lokal dhe kane nxjerre nje nga nje tre kufoma dhe i futen ne ambulance duke u larguar qe andej. Pas 20 minutash ka mberritur ne vendngjarje nje ambulance. Skenderi ka care rrethimin e policise dhe shkoi dhe preku djalin me dore, fillimisht tek kembet, tek koka, gjithkund ne trup, kontrolloi Arberin por nuk ndjeu puls dhe trupi ishte shume i ngrohte. Ne kete moment jane afruar dy personat me bluza te bardha, ku personi i pare ka urdheruar personin e dyte qe t`i injektonin nje andrenaline. Pasi personi i pare u fut brenda ne makine kontrolloi djalin, tha…lereni se ka vdekur…, dhe nuk ia bene andrenalinen. Me pas e kane marre Arberin dhe e kane futur ne ambulance dhe e cuan ne morg. 

Ankuesi tregon se deri ne date 10.11.2014, as ai dhe as bashkeshortja nuk jane pyetur lidhur me ngjarjen. Pas kesaj ai ka biseduar me te vetmin deshmitar okular te ngjarjes, me shtetasin Alban Ballcaj per te mesuar te verteten si u vra djali i tij. Albani pas ngjarjes ka qene i terrorizuar, pasi ndaj tij punonjes policie kishin ushtruar dhune fizike dhe psikike. Kur eshte qetesuar Albani i ka treguar Skenderit gjithe kronologjine e ngjarjes ne fjale. Ndaj personave te policise, te cilet kane penguar dhenien e ndihmes mjeksore djalit te tij, Skenderi kerkon te ndiqen penalisht. 

Eshte pyetur shtetasi Alban Ballcaj, i cili ka dhene sqarime ne lidhje me ngjarjen e ndodhur. Vlen per t`u theksuar se shtetasi Alban Ballcaj ka dhene deklarime ne momentet e para te ngjarjes ne kuader te porcedimit penal nr.8078, te vitit 2014. Ky shtetas ka deklaruar edhe me pas ne lidhje me ngjarjen e ndodhur para oficerit te policise. 

Eshte pyetur specialisti i hetimit ne DPQ Tirane, O.P.Gj. Festim Dumi i cili ne deklarimin e tij sqaron se ne date 04.11.2014 ne oret e para te mengjesit pas njoftimit te marre, ka shkuar ne vendin e ngjarjes ku ka gjetur shume forca policie. Ne rruge, pikerisht perball lokalit “Ante Grand” ka pare nje mjet tip foristrade me targa TR0250 N, ku dera e pasme e tij nga ana e shoferit ishte e hapur, tapiceria  e deres ishte e dale nga vendi, ndersa ne sediljen e pasme ndodhej nje person i seksit mashkull, pa shenja jete, i shtrire ne pozicion me kurriz. Pasi i eshte afruar bashke me ekspertet kane konstatuar ne pjesen e gjoksit se personi kishte nje vrime dhe nje njolle me ngjyre te kuqe si ajo e gjakut. Bashke me ekspertet kane bere keqyrjen e vendit te ngjarjes, duke filluar me keqyrjen e automjetit ne fjale se bashku me viktimen e gjetur ne kete mjet. Prane tyre eshte afruar nje person i cili i tha se ishte babai i viktimes, ai quhet Skender Demiraj dhe viktima quhej Arber Demiraj. Prane mjetit ne fjale  aty prane ishte nje autoambulance dhe ne momentin qe kane bere kqyrjen dhe pershkrimin e kufomes se shtetasit Arber Demiraj ka qene prezent dhe prokurori. Qe nga momenti i fillimit te kqyrjes se kufomes se Arber Demiraj, shtetasi Skender Demiraj ka qene prane grupit hetimor dhe ne asnje moment nuk eshte penguar nga ana tyre. Ne momentin qe Festimi ka mberritur ne vendin e ngjarjes shtetasin Skender Demiraj e ka gjetur aty. Gjate gjithe kohes ai nuk  ka shfaqur asnje kerkese apo pretendim, lidhur me kufomen e djalit e tij. Pasi eshte bere pershkrimi i viktimes, ai eshte transportuar me autoambulance per ne ambjentet e Insitutit te Mjeksise Ligjore Tirane, ndersa Festimi ka vazhduar me kqyrjen e automjetit. Aty eshte konstatuar se ne kuader ishte celesi dhe ne sendiljen e pasme kishte nje njolle te kuqe si ajo e gjakut. Me pas kqyrja e vendit te ngjarjes ka vazhduar ne ambjentet e brendshme te lokalit “Ante Grand”, ku jane gjetur dy kufoma te tjera te identifikuara si shtetasit, Enea Xhaji dhe Edison Jaho. 
Kufoma e pare qe eshte transportuar per ne morg ka qene ajo e shtetasit Arber Demiraj dhe me pas jane transportuar dy kufomat e shtetasve Enea Xhaji dhe Edison Jaho, ndersa shtetasi italian ishte transportuar me pare per ne spital. Pasi kishte vdekur edhe kufoma e shtetasit italian eshte derguar per ekzamim ne IML Tirane.

Ne deklarimin e tij Festimi sqaron gjithashtu se kur ka mberritur ne vendngjarje ka konstatuar shtetasin Arber Demiraj pa asnje shenje jete. Kqyrja e kufomes se shtetasit Arber Demiraj eshte bere ne prani te mjekut ligjor dhe nga akti i ekspertimit eshte konstatuar tek kufoma nje plage tejshkuese arme zjarri ne gjoks me thyrje te darrases se kraharorit, demtim i mushkerive, aortes torakale, demtim me carje te diafragmes te shkaktuar nga nje qitje e vetme predhe arme zjarri dhe si shkak i vdekjes eshte shoku i rende traumatiko-hemoragjik.

 
Jane  pyetur punonjesit e policise te cilet kane qene te paret qe kane arritur ne vendngjarje, Klenti Shuti dhe Lorenc Alliu te cilet shpjegojne te njejtat rrethana te hetimit dhe ne deklarimet e tyre sqarojne se jane me detyre oficere te patrulles se pergjithshme ne Komisariatin e Policise Nr.1 Tirane. Ne date 03.11.2014, ne oren 22.00 kane marre sherbimin e patrullimit te territorit me mjetin e policise me targe Policia 2207. Rreth ores 04.20 jane njoftuar nga Salla Operative e DPQ Tirane se ne rrugen e “Elbasanit” ne lokalin e Xhelo Vasjarit kishte konflikt te armatosur ku dyshohej per viktima . Menjehere shkuan dhe kur mberriten vune re se disa persona po dilnin nga lokali me nxitim dhe po shkonin drejt nje mjeti  tip ML ngjyre e zeze i cili ishte i parkuar ne ane te rruges ne krahun e Fakultetit Histori Gjeografi. Me mjetin e policise, keta punonjes policie i bllokuan rrugen mjetit Benz ML, dhe duke vleresuar situaten dolen nga mjeti duke i bere thirrje ...Ndal Policia , mos levizni... duke ia drejtuar armet. Ne mjetin tip Benz ML para ishin dy persona, njeri ne vendin e shoferit dhe tjetri ne vendin e pasagjerit. Ne kete moment nga dera e pasme e pasagjerit doli nje person mashkull me tuta sportive gri dhe tentoi te largohej nga mjeti.  I thirren ...policia mos leviz..., por ai vazhdoi te ecte me vrap ne drejtim te Qytetit Studenti. Ne kete moment Klenti qendroi perbri mjetit duke bere bllokimin e dy personave qe ishin para, brenda mjetit, ndersa kolegu Lorenc Alliu iu vu pas personit qe u largua nga mjeti dhe qe  mbante ne doren e majte nje pistolete. Me pas Klenti ia drejtoi armen dy personave qe ishin ne ate mjet duke i thirur ... dilni nga mjeti, mos levizni , ndal policia... Te dy dolen nga mjeti me duart lart dhe u mbeshteten prane atij mjeti. Ne ndihme te kesaj patrulle erdhen edhe patrulla 53/2, ku u be prangosja e dy personave ne fjale.

Me pas Klenti ka vene re se dera e pasme e shoferit ishte pak e hapur dhe brenda ne sediljen e pasme pa nje person, mashkull, me moshe rreth 20 vjec, te shtrire ne sediljen e pasme me fytyre nga tavani. Njeri prej personave te prangosur i tha se personi i shtrire ne sedilje ishte shok i tij dhe se e kish marre nga lokali ne gjendje te plagosur dhe e kish futur brenda ne ate mjet. Personi i shtrire ne sediljen e pasme kishte ne pjesen para te gjoksit nje njolle te kuqe e ngjshme me ate te gjakut.  Aty nje nga personat e prangosur i thirri personit te shtrire ne sediljen ne fjale dhe ai nuk reagonte. Edhe Klenti i thiri ... o djale, o djale..., por ai nuk reagoi dhe rrinte pa levizur. Me pas dy personat e prangosur Klenti ia dorezoi kolegeve dhe mori ne telefon kolegun Lorencin, i cili i tha te shkonte tek ai, perbri Fakultetit Ekonomik. Klenti shkoi atje dhe pa Lorencin qe kish kapur personin e trete qe u largua nga mjeti dhe e prangosen. Njoftuam per veprimet e tyre here pas here Sallen Operative te DPQ Tirane dhe pas mberritjes se grupit hetimor ata bene sigurimin e vendit te ngjarjes. Klenti sqaron se ne vendngjarje ka mberritur nje ambulance me personel mjekesor te cilet kane verfikuar gjendjen e shtetasit ne sediljen e pasme te mjetit tip Benz ML ne fjale. Aty jane afruar nje burre dhe nje grua me nje mjet tip Range Rover, ngjyre e zeze. Gruaja bertiste duke qare e duke i thene njerit prej te prangosurve .. e kisha djalin te sigurte me ju.. Personi shoqerues, mashkull, nje burre me moshe rreth 60 vjec, tregoi se personi brenda ne sediljen e pasme i shtrire, ishte djali i tij. Te dy keta punonjes policie e kane lejuar kete person ti afrohej mjetit Benz ML, por nuk e lejuan ta prekte personin brenda ne mjet. Ai u tha ... djali im ka mbaruar, prandaj ju lutem mbaroni procedurat shpejt dhe ta marr djalin ne shtepi.  Ky person ishte shume i qete dhe nuk u ka thene asnje fjale tjeter deri sa ka ardhur ambulanca dhe ka marre trupin e personit ne fjale dhe e ka cuar ne spital. Ai nuk pengoi veprimet e policise dhe as nuk parashtroi ndonje kerkese, ndersa gruan e tij nuk e lejuan t`i afrohej kufomes, pasi po kryente veprime te pakontrolluara dhe mund te demtonte elementet e vendit te ngjarjes.

Nga akti i ekspertimit nr.1847 date 07.11.2014 i IML Tirane rezulton se ne urinen e shtetasit Arber Demiri u zbulua prania e produkteve te metabolizmit te kokaines (benzoilekgonin) dhe prania e produkteve kannabinoidike te metabolizimit te bimes Cannbis Sativa ne organizmit e njeriut. Ne gjakun e shtetasit Arber Demiri u zbulua alkoli etitik ne vleren mesatare 0.467 gr/l.

Nga akti i ekspertimit mjeko-ligjor nr.494 date 06.11.2014 te IML Tirane te shtetasit Arber Demiraj rezulton se:

1.Tek kufoma e shtetasit Arber Demiraj u konstatua nje plage tejshkuese me arme zjarri ne gjoks, thyerje e derrases se kraharorit (sternum) derrmim i mushkerive, aortes toraksale me grumbullim gjaku ne sasi te medha ne zgavren e gjoksit, demtim (carje) e diafragmes, demtim i muskujve dhe lekures se shpines me karakteristikat e pershkruara me larte. Keto demtime jane shkaktuar nga nje qitje e vetme predhe me arme zjarri.  

Nisur karakteristikat e plages vrime hyrje, si dhe rruga qe ka pershkruar predha drejtimi i qitjes ka qene nga para prapa nga larte poshte. Perreth buzeve te plages vrime hyrje nuk u konstatua faktore plotesues te qitjes. Ky rezultat do te percaktohej me saktesi shkencore pas ekzaminimit kimik te teshave.

Shkaku i vdekjes se shtetasit Arber Demiraj ka qene shoku i rende traumatiko-hemorragjik.

Nga akti i Ekspertimit mjeko-ligjor Nr.127 date 26.01.2015 i eksperteve mjeko-ligjore Dr.Fatos Sinani dhe Dr.Elmas Shaqiri rezulton se:

Ne daten 04.11.2014 ne ambjentet e salles te autopsive ne Institutin e Mjeksise Ligjore Tirane kane realizuar ekspertimin e kufomes se shtetasit Arber Demiraj.

Bazuar ne ekzaminimin objektiv ku pershkruhen dukurite e hershme kufomore “ lekura paraqitet e zbehte, ne prekje eshte e ngohte , ne te verehen njollat kufomore me ngjyre mavi, te perhapura ne trajten e hartave gjeografike, te cilat gjate shtypjes me gisht zhduken dhe riformohen perseri, kontraksionet muskulare te formuara pjeserisht ne te gjitha grupet e muskujve te organizmit”,  si dhe nisur nga rrethanat e ceshtjes arrijme ne konkluzionin se vdekja e shtetasit Arber Demiraj eshte shkaktuar ne intervalin kohor jo me shume se kater ore nga momenti i keqyrjes se kufomes.

Demtimet e organeve jetesore te konstatuar tek kufoma e shtetasit Arber Demiraj sic jane demtimi i vazave te medha te gjakut (aorta torakale, mushkerite) shkaktojne rrjedhje me humbje te madhe dhe te menjehershme te gjakut te shoqeruara dhe me gjendje te shokut traumatik-hemoragjik, jane demtime serioze te cilat shkaktojne vdekje te shpejte as sa nuk mund te lene kohe per dhenie te ndihmes mjeksore, duke iu referuar demtimit te aortes. 

Eshte administruar ne fashikullin e procedimit penal dokumenti, i Rregjistrit te Urgjences Mjekesore Ambulatore Tirane , ku ne fleten 48 ka mbishkrimin : ...date 04.11.2015, 04:25 policia, lokal Gjelo, tek ekonomiku, plagosje, shume te plagosur, ne vendngjarje tre persona pa shenja vitale, nje person ne gjendje te rende, i plagosur me arme zjarri transportohet ne spitalin ushtarak, Respiracion spontan.F12=24/min; Fk=105/min...  04.30 personi i shtrire ne makine pa shenja vitale (pa respiracion spontan, pa puls, pa tension) u fillua CPR302, ju injektua adrenaline, u vazhdua CPR, personi pa frymemarrje spontane, pa puls pa tension, pa shenja vitale, u vu re plage arme zjarri ne gjoks.

Eshte pyetur shtetasi Gentian Tafa, i cili ne deklarimin e tij sqaron se eshte me pune mjek ne Urgjencen Mjeksore Ambulatore Tirane. Ne date 03.11.2014 ka marre turnin ne oren 19.00. Rreth ores 04.25 eshte urdheruar nga infermierja primare se ish njoftuar se ne rrugen e “Elbasanit” kishte nje ngjarje me disa te plagosur me arme zjarri. Menjehere Gentjani se bashku me infermier Gezim Sina dhe shofer Flamur Meta jane nisur me mjetin ambulance dhe sapo kane mberritur perballe lokalit “Ante Grand”,  disa punonjes policie i drejtuan te shkonin fillimisht tek nje mjet tip fuoristrade Benz ML ngjyre e zeze, parkuar ne ane te rruges ne krahun e Fakultetit te Histori-Filiologjise, me drejtim per nga qendra e Tiranes, dera e pasme e krahut te shoferit e hapur, brenda te ciles ne sediljen e pasme ndodhej nje person mashkull, rreth 20 vjec, i shtrire per se gjati. Fillimisht Gentiani beri ekzaminimin duke i thirur … o djale, o djale..., por ai nuk reagonte. Gentiani pa tek ai nje njolle te erret ne gjoks, u afrova per t`i degjuar frymemarrjen dhe nuk vuri re frymemarje spontane, e kontrolloi per puls karotit te qafa dhe nuk kishte puls, me pas filloi te kryeje ringjalljen zemer-mushkri me 30 shtypje me duar meritem 100 ne minut dhe dy frymemarje goje me goje dhe ai nuk reagoi perseri dhe nuk tregoi shenja jete. Gjate kryerjes se ekzaminimit te ketij personi prane ishte nje burre rreth 55 vjec, kuptoi se ishte i aferm i personit te cilin ekazminonte, i cili nuk komunikoi me Gentianin por u thoshte nje gruaje dhe nje vajze qe te largoheshin dhe te mos afroheshin tek mjeti ku ndodhej personi i cili po ekzaminohej. Ai ne ate moment ishte i shoqeruar me nje punonjes policie me uniforme. Aty Gentiani nuk ka degjuar asnje person qe te kerkonte qe ta conin personin ne spital pasi aty u konstatua se personi i shtrire ne mjetin tip Benz ML nuk kishte shenja jete.

Me pas  punonjesit e policise  i treguan Gentianit se kishte edhe persona te tjere te demtuar me arme zjarri tek lokali “Ante Grand”.  Shkoi se bashku me infermierin ne ate lokal dhe sapo zbriti shkallet pa dy persona te shtrire ne dysheme, pa shenja jete. Ne brendesi te lokalit pa nje person ne pozicion te ulur ne nje ndenjese dyshe, me koken shtrire nga muri, e ekzaminoi dhe konstatoi se kishte frymemarje spontane, te dobet ,me puls shume te dobet, me  cehre te zbehte, i djersitur, ne statusin e shokut. Te tre si personel mjeksor me nje punonjes policie e moren pacientin ne fjale dhe e futen ne ambulance dhe e transportuan ne Urgjencen e Spitalit Ushtarak. Aty e moren ne dorezim personeli mjeksor dhe se bashku e cuan pacientin ne sallen e reaminacionit per asistence mjeksore te metejshme. Me pas ka marre dijeni se edhe personi qe cuan ne spitalin ushtarak kishte vdekur me gjithe reaminimin e nevojshem. Per te gjitha veprimet e kryera Gentiani ka vene ne dijeni me telefon pergjegjesin e turnit te Urgjences , dhe me pas jane kthyer ne Urgjence.

Ne kushtet e ekzaminimit qe Gentiani ka bere tek personi ne mjetin tip Benz ML rezultoi se e gjeti pa frymemarje spontane, pa puls, pa tension, zgjerim i theksuar i pupiles se syrit dhe gjate ushtrimit ndaj tij te procesit te ringjalljes zemer-mushkri, ai nuk shfaqi asnje shenje jete. 

       
Eshte pyetur shtetasi Ervin Meço, i cili ne deklarimin e tij sqaron se eshte me pune mjek ne Urgjencen Mjeksore Ambulatore Tirane. Ne daten 03.11.2014 ka marre turnin ne oren 19.00. Sipas planifikimit ne oren 04.00 ka shkuar me mjetin ambulance me shofer Haki Boga dhe infermier Fadil Allajbeu prane grevisteve para godines se Ish-Perndjekurve Politik. Rreth ores 04.30 eshte urdheruar me telefon nga pergjegjesi i turnit qe te shkonte tek rruga e “Elbasanit” pasi atje ishte derguar nga Urgjenca  nje personel mjeksor me ambulance, por kerkohej personel mjeksor tjeter pasi kishte ngjarje me te demtuar. Menjehere jane nisur me mjetin ambulance dhe kane mberritur shume shpejt perballe lokalit “Ante Grand”. Disa punonjes policie i orientuan, drejtuan tek nje mjet tip fuoristrade Benz ML ngjyre e zeze, targat nuk i mban mend, i parkuar ne ane te rruges ne krahun e Fakultetit te Histori-Filiologjise, me drejtim per nga qendra e Tiranes. Ervini pa qe dera e pasme e krahut te shoferit ishte e hapur, brenda te ciles ne sediljen e pasme ndodhej nje person mashkull, rreth 20 vjec, i shtrire per se gjati. Fillimisht beri ekzaminimin duke i vene gishtat tek pulsi dhe konstatoi se nuk kishte puls. Me pas verifikoi tek ai se nuk kishte frymemarrje spontane. Kontrolloi pulsin karotit dhe rezultoi se nuk kishte puls. Ervini filloi procesin e ringjalljes zemer-mushkeri, por ai nuk po tregonte shenja jete dhe ne mes te gjoksit pa nje plage me arme zjarri. I dha urdher infermierit t`i bente adrenaline. Pas gjithe ketij procesi ekazminimi konstatoi se ky person kishte vdekur. 

Ervini  nuk ka degjuar asnje person qe te kerkonte qe personi i gjendur ne ate mjet te cohej ne spital pasi ai u ekzaminua dhe u konstatua se nuk kishte shenja jete, pa frymemarje spontane, pa puls, pa tension, zgjerim i theksuar i pupiles se syrit, dhe procesit te ringjalljes zemer-mushkeri, ai nuk shfaqi asnje shenje jete.



Nga ana e prokurorit ne vendimin e pushimit te hetimeve, argumentohet se mbeshtetur ne te dhenat e mesiperme rezulton se nuk ekzistojne prova dhe fakte te mosdhenies se ndihmes shtetasit Arber Demiraj, pasi ai eshte gjetur ne vendin e ngjarjes nga personeli mjeksor i Urgjences Ambulatore Tirane, pa shenja jete, pa frymemarrje,pa puls, pa tension, ndersa nga mjeket ligjor eshte konstatuar ne trupin e tij  demtim i aortes torakale dhe mushkrive te cilat shkaktojne vdekje te shpejte, as sa nuk mund te lene kohe per dhenie te ndihmes mjeksore.


Ne lidhje me ngjarjen e dates 04.11.2014, me vendimin nr.670 date 10.03.2015 te Gjykates se Rrethit Gjyqesor Tirane eshte deklaruar fajtor dhe denuar shtetasi Kostandin Xhuvani per veprat penale te parashikuar nga nenet 79/dh dhe 278/5 te Kodit Penal. Ky vendim eshte i formes se prere dhe ka percaktuar qarte rolin e cdo personi ne ngjarje si dhe ka percaktuar posedimin e armeve ne ngjarjen e dates 04.11.2014. Ne kete procedim eshte bere edhe ekspertimi balistik i armeve te gjetura ne vendin e ngjarjes. Akti i ekspertimit balistik i ka dhene zgjidhje te gjitha rrethanave te ngjarjes. Vendimi i formes se prere te Gjykates eshte i detyrueshem per t`u zbatuar. Edhe shtetasi Erald Sida me vendimin nr.736 akti date 16.03.2015 te Gjykates se Rrethit Gjyqesor Tirane per veprat penale te parashikuar nga nenet 113/2 dhe 291 te Kodit Penal. Edhe ky eshte vendim i formes se prere i cili ka penalizuar shtetasin Erald Sida per veprimet e kryera nga ana e tij ne kundershtime me ligjin ne daten 04.11.2014 ku dhe ka marre denimin perkates.

Ne keto kushte sipas prokurorit nuk ekziston fakti kriminal (ne lidhje me dhenien ndihme ndaj shtetasit Arber Demiraj), pasi vdekja e shtetasit Arber Demiraj ka qene e menjehershme, kjo nisur nga deklarimet e mjekeve qe kane konstatuar viktimat ne vendngjarje, personave te pranishem deshmitare okulare, nga demtimet objektive te te ndjerit (demtim i rende i aortes, mushkerise, demtime i rende i derrases se kraharorit, etj) si dhe nga aktet e ekspertimit mjeko-ligjor te eksperteve te Institutit te Mjekesise Ligjore.

Per sa me siper nga ana e prokurorit eshte vendosur pushimi i procedimi penal nr. 8708, dt. 25.11.2014.


Kerkuesi Skender Demiraj, pretendoi se vendimi i prokurorit per pushimin e hetimeve te procedimit penal nr. 8708, te vitit 2014 eshte i padrejte dhe ne kundershtim te plote me ligjin. Sipas tij procedimi eshte filluar mbi bazen e kallezimit te tij si prind i djalit te tij te vetem te vrare dhe te vdekur midis rruges, pa e prekur njeri me dore, duke kerkuar si ai dhe gruaja e tij qe ta conin ne spital dhe per me shume se 30 minuta nuk i kane lejuar qe te afrohen, pasi vendi i ngjarjes ishte i rrethuar me shirit dhe forca policie. Prokurori ka pyetur nepermjet policise gjyqesore punonjesit e policise gjyqesore dhe personelin mjekesor pergjegjes dhe ato paskan pergenjeshtruar deklarimet e mia. Sipas ankuesit ata genjejne dhe prova e vetme qe verteton theniet e tij eshte kaseta e kameres vezhguese qe ka filmuar gjithe ngjarjen, te cilen ia ka kerkuar prokurorit, por ai nuk e administron. Te hapen kamerat e te shikohen veprimet personave. Nga ana e kerkuesit i eshte kerkuar prokurorit te hetoje mbi armen qe ia ka lene djalit te tij, pasi djali i tij nuk ka patur arme, arma ka qene e Erald Sides. Sipas pretendimeve te kerkuesit kjo arme eshte e Reald Sides dhe kjo arme duhet te kete qelluar ne Gjirokaster, prandaj te behet krahasimi i plumbave te gjetur ne vend ngjarjen e Gjirokastres, ku akuzohet Xhuvani per vrasjen.  Perderisa ka deklarime te kunderta prokurori duhet te administroje diskun e filmimit te ngjarjes dhe aty del e verteta. Ne rrethana te tilla, nga ana e kerkuesit u kerkua pranimi i ankimit, anullimi i vendimit te pushimit dhe nese gjykata vendos qe ceshtja te kthehet per rihetim, nga ana e prokurorise duhet te kryhen keto veprime: 

-Te merret kaseta e kameres vezhguese qe ka filmuar gjithe ngjarjen.

-Te kontrollohen te gjitha veprimet me keto qe pretendoj une me kaseten, te verifikohen theniet e deshmitareve me kaseten. Te mbahet procesverbal per te verifikuar deklarimet e te gjitha personave me kaseten.

-Te merret arma per te cilen akuzohet djali im, sepse ai nuk ka patur arme, arma ka qene e Erald Sides, te behet ekspertimi balistik i kesaj arme me plumbat e ngjarjes se Gjirokastres, per eshte akuzuar Xhuvani per vrasje.

-Te pyetet shtetasi Erald Sida ne lidhje me kete arme.

-Te futet ne dosje deklarimi i dhene nga shtetasi Alban Ballshi.

Prokuroria kerkoi rrezimin e kerkeses si te pabazuar ne prova dhe ne ligj, pasi nga ana e Prokurorise se Rrethit Gjyqesor Tirane, jane kryer te gjitha veprimet e mundshme hetimore. Ne baze te kallezimit te bere nga ankuesi, prokuroria ka rregjistruar ceshtjen per dy vepra penale ate te “Shperdorimit te detyres” dhe “Mosdhenies se ndihmes” dhe hetimet e bera jane perqendruar vetem per keto dy vepra penale. Persa i perket armes, sipas prokurorit eshte hetuar ne procedimin tjeter, pretendimeve qe ngrihen ne lidhje me kete arme i eshte dhene pergjigje me procedimin tjeter, ku dhe eshte bere edhe ekspertimi balistik i armeve te gjetura ne vendin e ngjarjes. Akti i ekspertimit balistik i ka dhene zgjidhje te gjitha rrethanave te ngjarjes. Ne lidhje me pretendimet e tjera kerkuesit, nga ana e prokurorit u sqarua se kaseta e kameres vezhguese qe ka filmuar ngjarjen eshte sekuestruar dhe ndodhet ne dosje. Gjithashtu ne fashikullin hetimor jane te administruara edhe deklarimet e Alban Ballshit dhe te Erald Sides.


Gjykata pasi administroi dosjen hetimore, si dhe degjoi pretendimet perfundimtare te te kerkuesit, qe kerkoi prishjen e vendimit te pushimit te Prokurorit dhe kthimin e ceshtjes per hetime te metejshme, si dhe pasi degjoi edhe prokurorin Ervin Karanxha, qe kerkoi rrezimin e kerkeses, çmon se: Vendimi i dates 29.12.2015, i Prokurorise se Rrethit Gjyqesor Tirane, “Per pushimin e hetimeve te çeshtjes penale Nr.8708, te vitit 2014” duhet shfuqizuar duke urdheruar vazhdimin e hetimeve per kete proçedim penal, duke argumentuar si me poshte. 


Nga ana e saj, Gjykata cmon, se edhe pse nga ana e prokurorit jane kryer ne pergjithesi veprime te gjithanshme hetimore, per verifikimin e kallezimit te bere nga shtetasi Skender Demiraj, vendimi i pushimit te hetimeve te procedimit penal te dhene prej tij duhet te shfuqizohet dhe ceshtja duhet te kthehet per hetime te metejshme, duke bere ballafaqimet e deklarimeve te dhena nga punonjesit e policise, si dhe nga punonjesit e dhenies se ndihmes mjekesore me pamjet filmike te kasetes se kameres vezhguese e cila ka filmuar vendin e ngjarjes, kasete e cila sipas deklarimeve te prokurorit eshte sekuestruar nga ana e policise gjyqesore dhe eshte pjese e fashikullit hetimor te prokurorise me nr. 8708, viti 2014, si dhe cdo veprim tjeter hetimor qe mund te dale i nevojshem gjate hetimit.


Ndersa persa i perket pretendimeve te kerkuesit lidhur me ekspertimin balistik te armes qe i eshte gjetur djalit te tij, Gjykata konstaton se ne kallezimin e bere nga ana e ankuesit Skender Demiraj, jane ngritur pretendime vetem lidhur me faktin e mosdhenies ndihme mjekesore nga ana e punonjesve te policise dhe te personelit mjekesor dhe nga ana e prokurorit eshte hetuar per te dyja veprat penale ate te “Shperdorimit te detyres” dhe “Mosdhenies se ndihmes”. 

PER KETO ARSYE


Gjykata duke u bazuar ne nenin 329 te Kodit Proçedures Penale

V E N D O S I:


Shfuqizimin e Vendimit te dates 29.12.2015, te Prokurorise se Rrethit Gjyqesor Tirane, “Per pushimin e hetimeve te çeshtjes penale Nr.8708, te vitit 2014”, duke urdheruar vazhdimin e hetimeve per kete çeshtje.


Shpenzimet proceduriale siç jane bere.


Ndaj ketij vendimi mund te behet ankim ne Gjykaten e Apelit Tirane brenda 10 diteve nga e nesermja e shpalljes.


U shpall sot, me 07.04.2016.


SEKRETARE



   
  
     GJYQTAR

         ETLEVA AVDIA         
                 

         KRESHNIK OMARI

